
差唔多7個月嘅立法會內務委員會亂局以攬炒派敗走

離場告終，現一班場外嘅「本土」後生仔猛鬧攬炒派舊

電池唔夠「勇武」，唔衝又唔郁，只識開直播同Call白

車，應該讓位畀場外「身強力壯」嘅「素人」入立法會

「打交」喎。舊電池嘅支持者就反唇相譏，話你班友咪又係得把口！

前特首梁振英就篤爆話，工黨劉小麗、公民黨余德寶、「素人」區議

員李傲然都要含淚棄選，民主黨老鬼黃碧雲卻能順利入閘，顯示攬炒

派完全無意將議席讓畀「焦土派」，而「35+」嘅「奪權計劃」更冇

預「焦土派」份，只係借膊頭畀「老泛民」繼續霸位唔放啫。

「焦土」惡鬥老泛民：唔衝下屆別選
素人數舊電池多宗罪 CY篤爆：「老鬼」霸位無預後生仔

■香港文匯報記者 杜思文

被黑暴逼表態 傳統攬炒派自食惡果

經上周五一役，「獨人」劉頴匡率先
表達不滿，喺facebook發長文話議

會已無可能再斯文，要選「衝得、砌得、
唔怕付上任何代價的議員」，待「光復香
港」之時，再將議會「還給」擅長論政嘅
「社會賢達」喎。
曾涉圍堵機場同襲擊付國豪案件嘅邱
文勁亦好嬲，仲踢爆有攬炒派中人放料︰
「曾建議（公民黨）郭榮鏗與（現任主
席）李慧琼鬥搶主席位，郭抗拒，認為
『爭櫈仔難看』，他亦不希望被趕走，因
他要『主持會議』。」
「立場姐姐」何桂藍則不滿攬炒派坐
定定甚至離場。屯門區議員黃丹晴亦寸冇
人幫「慢必」陳志全。《學苑》前副總編
輯陳雅明就話，攬炒派唔夠「勇武」，個
個喺立法會會議上開 Live，直情變成
「YouTuber」，已經唔適合坐喺議員嘅
位置。

馮達浚批攬炒派有份製「困局」
有意出戰立法會九龍西直選嘅馮達浚
翻舊賬，稱攬炒派亦有份造成內會「困
局」，原因係2011年修改議事規則嗰
陣，何俊仁、劉慧卿、梁家傑、陳淑莊等
都有份贊成主持會議嘅主席有權趕人離
場，家只可以話係自作孽，仲叫攬炒派
「練體能」。
網媒「輔仁媒體」總編輯容樂其引用咗

「KEVIN CHENG PHOTOGRAPHY」
嘅「意見」：「今次立會之戰，泛民真係
企得好硬！企咗粒幾兩粒鐘，都仲係企係
（喺）到（度）。勇武到（度）呢！」

健吾恥笑：選腳架入去咪算囉
原名葉鍵濠嘅商台節目主持健吾就引

用 咗 「Indistinct chatter」 嘅 恥 笑 ：
「×，我選個腳架入去咪算囉！」佢仲
話：「強烈要求初選加入健美、泳裝環
節，無腹肌者，一票不投。」

攬炒派食花生 直播玩「碰瓷」
自稱「焦土派」嘅「無神論者的巴別

塔」，為攬炒派喺內會嘅表演打出「87
（白癡的諧音）分」，仲話「不能再高
了」。佢力數攬炒派老嘢幾宗罪，一係冇
同李慧琼爭主席位、二係做演員都唔落
力，全部拎手機直播而唔「抗爭」。
佢仲點名醫學界議員陳沛然拎住件黃

衫話自己係救護員，坐定定喺位食花生，
尹兆堅「碰瓷式」抗爭，勇到咁上下就瞓
低Call白車。最後集體離場更有「夠鐘收
工食Tea」嘅感覺。佢又話，好似梁繼昌
「全程呆坐」、尹兆堅郁啲就傷嘅攬炒
派，下屆就咪再選，留返畀啲體魄強健、
有晒心理準備會響議會入面打大交嘅人取
而代之。講到咁白，其實都係講緊議席再
分配啫。

唔割席？為咗爭票，攬
炒派乜都做得出啦。一眾
攬炒派為咗喺初選勝出，
各個不惜踩住「兄弟」
上，你話我語言偽術，隨

時轉軚，我話你講大話，顛倒黑白，家
愈來愈多人出來抽水，真係「兄弟爬山，
各有各『努力』」。傳統攬炒派被自己一
手扶持嘅極端分子搞到進退兩難，咁嘅下
場怪得邊個呢？利用咗人哋，家想甩
身，邊有咁易呀。

喺區選落選嘅鄒家成日前喺facebook爆
料，提出將「『會積極』運用基本法賦予
立法會的權力，包括否決財政預算案，迫
使特首回應『五大訴求』……」中嘅字
眼，改為「『會』運用……」，但俾白鴿
黨同某啲參選人反對。

想參選者借勢打擊鴿黨
之後白鴿黨代表陳旭明又發文反擊，話

提出要留「共同綱領『彈性』」嘅係白鴿
黨前副主席沙田區區議員李永成，引爆罵

戰。
見狀，一眾有意參加今年立法會九龍西

選舉嘅其他攬炒派中人自然借勢打擊鴿
黨。學聯代表會前副主席、「港獨」分子
劉澤鋒，「半島連線召集人」馮達浚、
「香港大專學界國際事務代表團」前發言
人張崑陽都加入戰場，紛紛高調表態支持
鄒家成提議。
劉澤鋒仲標籤埋其他「潛在九西候選

人」，包括白鴿黨黃碧雲、曾襲警罪成嘅
九龍城區議員曾健超、攬炒派深水埗區議

員劉偉聰、連契媽「議會陣線」毛孟靜等
都唔放過，逼佢哋表明自己都對「攬炒」
唔留「彈性」。
民協深水埗區議員何啟明就出帖話，支

持鄒家成嘅建議。
攬炒派內訌，早就見怪不怪，只係傳統

攬炒派今次被逼成咁就完全係自作自受，
自己一手搞起黑暴，為咗一時利益抱團取
暖，扶班極端分子上台，家被反咬一
口，進退兩難，只好怪自己囉。

■香港文匯報記者 文根茂

香港文匯報訊（記者 鄭治
祖）立法會早前向資深大律師
尋求法律意見，認為現任內會
主席李慧琼在新主席未選出
前，仍有權處理內會事務。對
此，攬炒派無視這一法律意
見，為阻立法會內務委員會運
作，一再誤導社會聲稱現任主
席李慧琼無權主持會議。曾任
內會主席多年的自由黨榮譽主
席劉健儀昨日表示，同意立法
會法律意見，指內會現任主席
李慧琼的職能、職權、責任尚
在。劉健儀認為，內會事務毋
須如此劍拔弩張，雙方陣營應
有商有量，尋找共識。對於上
周內會的衝突事件，感到非常
痛心和不能接受。

議規保內會不可「無主」
劉健儀昨日出席港台節目

《城市論壇》時指，議員應履
行議員的職能，不應在會議廳
內打架和擾亂程序。她又提
到，按照立法會《議事規則》第
七十五（2）條有關主席選舉的
條文，背後精神確保內會不會
出現主席真空。
她同意法律意見，指李慧琼

作為在任內會主席，職能、職
權、責任尚在。
她並認為，內會舉行了十多

次會議，仍未能選出主席，令
數十條法例無法提上立法會大
會，是一大禍害。
此外，劉健儀指出，每人對

法律意見可能有不同的觀點，
如談不攏，只能採取法律行動
挑戰現任主席權力，但她個人
覺得，若事事都訴諸法律，兩
派只會繼續撕裂。過去當議會
出現爭論時，會尋求不同派別
議員的意見，在有商有量的情
況下，尋求共識。
她見到上周內會的衝突事

件，感到非常痛心和不能接
受，認為內會的角色，在立法
過程中非常重要，應妥善履行
職責，不應搞亂議會程序。

香港文匯報訊（記者 鄭治祖）《蘋
果日報》借昨日母親節，大搞「遠隔重
洋的一句母親節快樂」政治噱頭，登出
潛逃到台灣的黑暴分子向母親寫上思念
信件。有政界人士昨日接受香港文匯報
訪問時批評，攬炒派不放過任何機會大
食「人血饅頭」，為美化惡行，企圖以
煽情的字句蠱惑人心。他們指出，若非
攬炒派不斷煽動年輕人參與違法黑暴，
他們根本不必「走佬」逃避刑責，現時
攬炒派的做法是假惺惺地消費有關青年
對家人的思念，達到其政治目的，做法
可恥。
《蘋果》昨日登出數篇聲稱為逃到台
灣的黑暴分子致母親的信，信中提到未
能與母親慶祝母親節。

盧瑞安：政棍須予以譴責
港區全國人大代表盧瑞安批評，攬炒
派煽動年輕人參與黑暴，在社會上大肆
破壞，無法無天，為逃避刑責，還逃到
台灣，這些都是攬炒派一手造成。他斥
《蘋果》現時卻假惺惺說有關人等離開
家鄉如何淒涼，若不是攬炒派視年輕人
為政治子彈，食「人血饅頭」上位，相
信他們也不會出現有親人而見不得的境
況，這種政棍須予以強烈譴責。

梁志祥籲青勿被政棍利用
民建聯立法會議員梁志祥指出，當日
攬炒派以各種花言巧語煽動年輕人參與
黑暴，刻意踐踏甚至破壞香港的法治基
石，並讓年輕人以為逃到台灣便可以逃
避刑責，實在是相當天真的想法。
他籲廣大年輕人不應被政棍利用，賠

上個人前途，為政棍「鋪靚政治台
階」。他說，若有關黑暴分子真的想見
家人，可以返港自首，《蘋果》以一些
煽情的字眼，將逃犯包裝成英雄，連家
人也不能見，完全是顛倒是非，強調若
有人犯事又不想承擔責任，任何後果也
都是自作自受。

何啟明批攬炒派煽青違法
工聯會立法會議員何啟明批評，攬炒派

為達其政治陰謀煽動年輕人違法，令他們
賠上一世的前途，後來又煽動年輕人做逃
犯，以為跑到了台灣便一了百了，但事實
上卻令他們成為「黑市人口」。
他續說，攬炒派若真的關心他們，不
是繼續消費黑暴青年留落異鄉的生活，
再大吃「人血饅頭」，而是勸說他們返
港接受法律制裁，讓他們有機會正當做
人。

刊匿台黑魔念母信
《蘋果》攬炒派食血饅

香港文匯報訊（記者 鄭治祖）攬炒派
為在新一屆立法會選舉奪取過半數議席，
企圖全面操控所謂「民主派」的選舉，要
求各路人馬參加「有約束力初選」，並要
承諾在支持度不足時須宣佈棄選。部分攬
炒派更揚言，會否決財政預算案撥款，迫
使特首回應所謂「五大訴求」云云。有政
界人士昨日接受香港文匯報訪問時批評，
攬炒派連串破壞社會、踐踏法治的行為，
目的就是透過粗暴，甚至是暴力行為奪
權，這種「選舉圍標」的行為更是搞亂莊
嚴的選舉制度，對其他參選人極不公平，
政府應嚴肅跟進。
由「佔中」發起人、港大法律學院副
教授戴耀廷牽頭推出的所謂五區協調名
單，早前在新界西曾因協議字眼分歧而出
現暗湧，但不同板塊日前經協調後已同意
更改字眼，揚言將「會積極運用」權力否
決財政預算案撥款等，改為「會運用」，
以迫使特首回應所謂「五大訴求」。
戴耀廷接受媒體訪問時稱，會按「民
主派」預計可取得的議席，派出同樣數
目、在「初選」中得票最高的名單出選，
但有關人等須承諾要受「民調」規限，承
諾若支持度不足就要棄選，而他們亦會按
「民調」向選民推薦名單云云。
港區全國人大代表吳亮星表示，過去

一段時間，攬炒派煽動部分人參與黑暴，
藉以撈取政治籌碼。現更表明將矛頭指向
立法會架構，圖進一步顛覆特區政府，而
所謂「主流民主派」以議席行先，公然認
同一些涉嫌違反基本法、立法會議員守
則，承諾否決財政預算案撥款等，未參選
已涉嫌違背議員承諾。

吳亮星：團結制暴抗疫
他認為，政府須了解及密切關注事件發
展，及採取適當行動。香港經濟受黑暴及疫
情影響，須團結合作，讓香港走出谷底，不
是終日陷入暴力、鬥爭、破壞的困境。

陳恒鑌批無心為民服務
民建聯新界西立法會議員陳恒鑌批

評，攬炒派以「選舉圍標」方式搞亂莊嚴
的選舉制度，過往攬炒派為了議席曾亦使
用所謂「棄保」策略，先安排大批「自己
人」參選，在拉票期間不斷攻擊對手，到
投票時又提出所謂「棄保」論，此舉對其
他參選人極不公平，政府應嚴肅跟進。
他又認為，有關人等未當選已講明會

否決政府議案，令人質疑是否「為否決而
否決」，根本無心為市民服務，也證明攬
炒派欲把區議會的濫權亂象，延伸到立法
會內。

攬炒派「選舉圍標」
政界促嚴肅跟進

■「獨人」劉頴匡發長文表達不滿，指議會已
無可能再斯文，要選「衝得、砌得、唔怕付上
任何代價的議員」。 fb截圖

■健吾引用「Indistinct chatter」來恥笑：「我選
個腳架入去咪算囉！」 健吾fb截圖

■馮達浚翻舊賬稱，攬炒派都有份造成內會
「困局」。 馮達浚fb截圖

■一批「本土」後生仔近日猛鬧泛民議員在議會上唔夠「勇武」，唔衝又唔郁，認為他們應讓位給「身強力壯」的「素人」入立法會。圖為攬炒派
議員上周五於立法會內務委員會會議上再拉布，一度引起混亂，企圖癱瘓立會。 資料圖片


